Әбрар Кәримуллинга багышланган 

I фәнни-практик конференциядә катнашу өчен заявка

1.Галиәхмәтова Диләрә Илфир кызы

2. Арча муниципаль районы Иске Чүриле урта гомуми белем мәктәбенең 10 нчы сыйныф укучысы
3. Вәлиева Ләйсән Фоат кызы, татар теле һәм әдәбияты укытучысы

4. телефон номеры 3-10-10 (89274053378)  Арча шәһәре, Зәйнуллин урамы, 3/7

5. Татар филологиясе секциясе

6. Дөньяда телебез бар...

7. проектор

8. Мәктәп директоры  Э.Х.Абдуллина 

Муниципаль  гомуми белем бирү  уку йорты

                    «Татарстан Республикасы Арча муниципаль  районы

Иске Чүриле урта гомуми белем мәктәбе”

Дөньяда телебез  бар...

(Әбрар Кәримуллинның  тел  өлкәсенә

багышланган хезмәтләре буенча  фәлсәфи уйланулар)
                                              Эшне башкаручы: 10 нчы сыйныф укучысы                      

                                        Галиәхмәтова Диләрә Илфир кызы                                                              

                                              Җитәкче: беренче  категорияле татар теле һәм әдә-                                                                            

                                              бияты укытучысы Вәлиева Ләйсән Фоат кызы
Арча, 2011
Эчтәлек
I.Кереш..........................................................................................................3бит
II.Төп өлеш. Тел – милләтнең сакчысы.....................................................5 бит

1. Телебез тарихы хакында бер –ике сүз..................................................5 бит

2. Тел һәм камил әлифба... кичә һәм бүген............................................. 6 бит

3. Исеменә күрә җисемеме?......................................................................7 бит
III.Йомгаклау..............................................................................................10 бит
IV. Файдаланылган әдәбият исемлеге ...................................................12 бит
Кереш
И минем җандай кадерлем,

И җылы, тере телем!

Кайгылар теле түгел син,

Шатлыгым теле бүген.

Тик синең ярдәм белән мин,

Тик синең сүзләр белән

Уйларын йөрәккәемнең

Дөньяга әйтә беләм.

       Саба муниципаль районы һәм мәгариф бүлеге  академик Әбрар ага Кәримуллин истәлегенә багышланган конференция  үткәреп бик дөрес эшли. Беренчедән, Әбрар Кәримуллин үзенең газиз халкын саклап калуга гомерен багышлаган кеше. Икенчедән, Туган телебез — татар теле мәсьәләсе — хәзерге вакытта иң актуаль, иң җитди сәяси-иҗтимагый проблема булып тора. Өченчедән, халыкара исем, дәрәҗәләргә ия Әбрар ага Кәримуллинның варислары без — үсеп килүче яшь буын. Милләтне, аның телен саклап калу өчен безнең арадан да, һичшиксез, галимебезнең эшен дәвам итүчеләр чыгарга тиеш. Татар теленең түземле үткәне, хәзерге катлаулы хәле, аны саклау, торгызу, камилләштерү, дәүләт теле буларак куллануын активлаштыру, иң мөһиме, аңа хөрмәт тәрбияләү мәсьәләләре татар җанлы һәр кешене борчый һәм кызыксындыра бүген. Без беләбез, тел булмаса — хәтер юк, хәтер булмаса — тарих юк, тарих булмаса — халык юк.   

Язучы Миргазиян Юныс: «Безне очыртып инкыйразга илткән сәясәт арбасында барганда, телкәебез — соңгы терәк. Менә шушы терәкне дә сындырмаска иде. Иң зур, иң изге теләгем менә шушы», — диде. Бу фикер белән тулысынча килешәм, чөнки тел язмышы — милләт язмышы. Ә мин шушы милләтнең бер вәкиле — татар баласы, туган телем — татар теле. Шушы телдә уйлыйм, кайгырам, шатланам. Менә шуңа күрә дә фәнни-эзләнү эшемнең темасын “Дөньяда телемез бар” дип атадым. Ул күбрәк фәлсәфи уйланулар характерында язылган. Төп максатым - Ә.Кәримуллинның тел язмышы, аның үткәне, бүгенгесе, киләчәге хакындагы мәкаләләре белән танышып, аларга бүгенге көн күзлегеннән бәя бирү. 
     Бу максатны тормышка ашыру өчен Ә.Кәримуллинның китаплары, газета-журналда чыккан мәкаләләре белән таныштым һәм бүгенге көн белән чагыштырып, билгеле бер нәтиҗәләргә килдем. 
II. Төп өлеш. Тел – милләтнең сакчысы
1.Телебез тарихыннан бер-ике сүз. Татар теле тарихы Болгар дәүләтенә үк барып тоташа. Идел буе Болгарстанының дәүләт теле болгар-татар теле булган. Казан ханлыгы чорында татар теле дипломатия өлкәсендә уңышлы файдаланылган. XVI йөзнең икенче яртысында татар халкы милли дәүләтчелегеннән мәхрүм ителсә дә, үзенең этник йөзен, телен, динен, мәдәниятен билгеле бер дәрәҗәдә саклап, бүгенге көнгә җиткерә алды.  XVIII  һәм XIX йөзләрдә татар теле университетларда өйрәнелә башлый. Иң элек К.Насыйри татар теленең мөстәкыйль  үсешкә хокукы барлыгын күтәреп чыга. Бериш татар зыялылары тарафыннан, әйтик, озак еллар буена халык авыз иҗатына, киң халыкка аңлаешлы телдә язылган әсәрләргә “ урам теле”, “урам әдәбияты”дигән мөһер  сугылып килә. Шул чакта К.Насыйри:  “Ялган, яла бу! Без – татарлар, телебез- татар теле, мөстәкыйль һәм төзек кагыйдәле камил теле ул. Бүтән телләрдән бер дә ким түгел...”- дип, моңа каршы беренчеләрдән булып актив көрәшкә күтәрелә.

XX йөз башында Гаяз Исхакый татар милләте язмышы өчен борчылып чаң суга. Егерме дүрт  яшьлек егет “Ике йөз елдан соң инкыйраз”   исемле  әсәрендә, халкыбыз 2100 нче еллар тирәсендә юкка чыгачак, дип белдерә. Ә мондый афәт булмасын өчен, бергәләп нинди дә булса чарасын күрергә һәм исән калуның, алга китүнең дөрес юлларын табарга чакыра. Милләтнең алга үсешенә комачаулый торган сәбәпләрне бетерергә кирәк, ди автор. Никадәр акыллы сүзләр. Теләсә кайсы сәясәтченең күз алдына зур хәрефләр белән язып куярга иде бу сүзләрне!
90 нчы елларда Ә.Кәримуллин халкыбызның бүгенге һәм киләчәк тормышына игътибар юнәлтеп, халык, тел язмышын ачуга тагын да якынрак килде. Республикабызның иҗтимагый-сәяси тормышында ул бик зур активлык күрсәтте, татар халкын милләт буларак аякка бастырып, Татарстанның суверенитетын ныгытуга үзеннән лаеклы өлеш кертте. Аңа Бөтентатар “Милли мәҗлес” тарафыннан “Татар халкының мәшһүр улы” исеме бирелү дә очраклы түгел. Татар халкының проблемалары шагыйрь- галимнең йөрәге, вөҗданы, идеалы аша уза!
2. Тел һәм камил әлифба... кичә һәм бүген
Телебезнең үсеше өчен бик әһәмиятле тагын бер нәрсә, ул — камил графика булдыру. Болгар - татарларда V-IX   гасырларда — руник   әлифба,   IX гасыр — 1929нчы елларда — гарәп әлифбасы, 1927-1939нчы елларда — латинча  «Яңалиф», 1939нчы елдан — кириллица кулланыла. Ә 1989нчы елдан алып, татар язуын латин графикасына күчерү буенча күпкырлы эшләр һәм бәхәсләр бара. Чөнки кириллица — татар теленең фонетик системасына туры килми торган имля. Гомумән, һәр язу алыштыру зур каршылыклар, көрәшләр, бәхәсләр аша барган. Бүгенгесе дә нәкъ шулай. Латин графикасына кайту процессы XX гасыр азагында көчәеп китсә дә, XXI гасыр башында кризислы хәлгә төште. Ләкин, иртәме-соңмы, галиҗәнап Тарих татар милләтенең язмышына барып тоташкан бу мәсьәлә буенча да үз сүзен әйтер. Телнең киләчәктәге үсешен үз агымына куярга ярамый. Хәзерге буын аны эшкәртеп, шомартып һәм баетып киләсе буынга тапшырырга тиеш. Ишетәсезме, яшьтәшләрем! Безгә тарих нинди җаваплы бурыч йөкли. Тарих чылбырын өзәргә беребезгә дә хокук бирелмәгән. Татар теле — безнең тел. Аны бабаларыбыз меңләгән еллар буена өф итеп саклап, буыннан-буынга тапшырып килгән. Телнең кыска сүзлелегенә, җыйнаклыгына, формалар байлыгына, төрле очракларда үзенчәлекле кулланыла торган берәмлекләренә карап, ул телне тудырган халыкның зирәклеген һәм зиһен үткенлеген тоеп була. Шуның өчен тел күрке — сүз, дигәндә, милләт күрке — тел дияргә була. Тел — милләтнең бөтен яшәү гомерендә дә тапкан һәм табынган зиһен байлыгы. 
Ә.Кәримуллин хезмәтләрен укып, кайбер мәсьәләләр хакында фикерләрем белән уртаклашып китәм. Татар теле дәресләрендә фонетика бүлеген яратып өйрәнәбез. Шулкадәр рәхәт бит: ничек ишетәсең, шулай язасың. Ә шул авазларны белдергән хәрефләрне  саный башласаң, әлбәттә, хәреф җитми. Эх, латин алфавитына гына күчәсе калган икән, дигән фикерләрне күп әйтергә туры килә. Минем уйлавымча,  алфавитыбызга, ул латиницамы, кириллицамы, өч хәреф якын киләчәктә кертелергә тиеш (къ, гъ, w). Алайса, яза башлыйсың, бу хәрефне калынайту өчен фәлән билгене куям, хәзер аны нечкәртү өчен фәлән билгене куям дип утырыр көннәр күптән үткән булырга тиеш.

Я, ю, е хәрефләре дә ачылырга тиеш. Ул вакытта орфографиябездәге күпчелек кимчелекләр юкка чыгачак. Без бит мәңге чатаклы алфавит һәм орфография белән яши алмыйбыз.
Латиницаның тагын бер үзенчәлеген билгели Әбрар ага: хәрефләрне язар өчен анда кул белән күп хәрәкәт ясарга кирәкми. Ә кириллицадагы “ш”, “щ” , “ц”, “я” хәрефләрен яза-яза куллар талып бетә. Һичшиксез, бу фикерләр белән килешми булмый!

Бездәге икетеллелек шартларында хәзерге татар әлифбасының татар теле өчен түгел, ә рус теле өчен яратылганын аермачык күрә ул. Чыннан да без, аеруча рус мәктәбендә укучылар, кириллица белән язылган татарча текстларны укый алмыйча интегәбез. Татар сүзләрен урысчалатып укыйбыз бит. Чөнки татар сүзләре арасында язылышлары белән рус сүзләренә охшаш булганнары күп. 
Дөньядагы иң борынгы, иң камил телләрнең берсе, дөньядагы төп 14 телнең берсе – татар теле! Менә шул тел хәзер бетү, югалу алдында тора икән – монда, һичшиксез, кириллицаның да гаебе бар.
Һәр кеше, һәр халык, гомумән кешелек, ирек һәм бәхет өчен көрәш барышында, үзенә ятыш, уңайлы эш коралларын эзли. Язу да – шундый ук корал. Халык үзенең язуы өчен җаны теләгән форманы сайларга хаклы. Ләкин ул аны үзе сайласын! Менә шушы эшне эшләргә – туган телебезгә лаек, тәңгәл әлифбаны үзебез сайлап алырга безгә дә вакыт җиткәндер инде.
3. Исеменә күрә җисемеме?!...

Үзен хөрмәт иткән һәр милләт халкының хәтерендә күренекле уллары һәм кызларының исемнәрен һәм данлы эшләрен саклап калырга омтыла. Бу хәл торак урынна​рына, авыл һәм шәһәр урамнарына, заводларга, учрежде​ниеләргә, җитештерелгән әйберләргә, товарларга аларның исемен куюда да чагыла. Бу бик яхшы күренеш,әлбәттә.  Әбрар ага  Казанда 1493 урам, шәһәргә керә торган 89 бистә булуын ачык​лаган. Шушы 1493 урамның 480 енә язучылар, галимнәр, җә​мәгать эшлеклеләре, сугыш һәм хезмәт батырлары, табиб​лар, педагоглар исемнәре бирелгән. Алар арасында 390 урам урыс һәм фәкать 67 се генә татар эшлеклеләре исе​мен йөртә. Бу — Казанда, татарларның туган илендә бит! Татарстан башкаласында татар исемен йөрткән урамнар саны урысныкыннан алты тапкыр диярлек кимрәк. Моны шәрехләп тору да кирәкмидер, мөгаен. 390 урамнан 169 ының үз исемнәрен «биргән» шәхеснең Казанга, Татар​станга, аның тарихына һәм мәдәниятенә бернинди катна​шы да юк. Кайбер исемнәр шәһәребездә күп булса 5—10 кешегә генә мәгълүмдер. Әйтик, Варонихин, Моисеев, Флегонтов һәм шуның ише исем​нәр казанлыларга, шәһәребез кунакларына нәрсә генә сөйли алалар соң? 
Классификацияне дәвам иттереп, 74 урамның исеме ха​лык хуҗалыгы тармаклары, авыл төзелеше, медицина, җи​тештерү әйберләрен эченә алуын күрсәткән: Артельная, Бакалейная, Вагонная, Роторная һәм баш​калар... Тагын 30 урамның исеме төгәл һәм табигать фән​нәренең төрле категорияләренә һәм шул фәннәрнең үзлә​ренә карый —Кольцевая, Землемерная, Меридиальная... 49 урам транспортны һәм аның төрләрен чагылдыра — Железнодорожная, Мостовая, Локомотивная, Тракторная һәм башкалар.
Бәлки әлеге шыксыз һәм мәгънәсез урамнар исемлеге укучыларны инде туйдыра да башлагандыр, ләкин берни эшләп тә булмый — без шундый урамнарда яшибез.

63 урам исеме һөнәр һәм хезмәт төрләрен, җитештерү технологиясен чагылдыра: Милицейская, Пожарная, Оружейников; тагын 20-се хәрби терминологиягә карый: Рядовая, Солдатская, Строевая, Пограничная; 21 урам спортка һәм сәнгатькә бәйле тер​миннардан тора: Туристская, Стадионная, Театральная, Фигурная, Футбольная, Хороводная, Самодеятельная; ара​дан 25 урамның исеме тарихи һәм революцион бәйрәмнәр​гә багышланган: 9 января, 9 мая, 1 Мая, 15 лет Победы һәм башкалар.

Күңелсез булса да, башлаган эшне ташлау ярамас. Классификацияне дәвам итәбез. Тагын 109 урам абстракт, идеологияләштерелгән, сәясиләштерелгән исемнәрне йөртә:Красная Позиция, Коллективная, Коммунаров, һ. б.

Урам исемнәрен шушылай өстән-өстән генә классифи​кацияләү дә бу эштә бернинди тәртип, система булмавы турында сөйли.
Бүгенге урамнарга күз салсак, әлеге кимчелекләрнең кайсысы гына бетерелде икән? Алда санап үтелгән урамнар әле дә бар, һәм булачак та. 

Дөрес, татарның бөек шәхесләрен мәңгеләштерү дә бар, моны да кире кагып булмый. Тик бармак белән генә санарлык шул. Алары да соңгы елларның иҗат җимеше. 

Гомумән, үзен хөрмәт иткән һәрбер кеше исемен үзгәртүгә яки бозуга риза булмаган кебек, мәңгелеккә китеп югалырга теләмәгән һәр халык, һәр милләт тә үзенең тарихи йөзен билгеләүче исем-атамаларына карата башбаштаклык күр​сәтү белән килешеп яшәмәячәк. Әйе, урам исемнәрен тәртипкә китерү өчен күпме​дер сумма кирәк булачак. Ләкин ул гына хакыйкатьне кире кайтару, Татарстан Республикасының милли йөзен ныгыту юлында киртә була алмас, дип уйлыйм мин. 
III.Йомгаклау.
Телебезне саклау һәм үстерү өчен рәсми-юридик яктан шактый әһәмиятле эшләр башкарылса да, тормышта ана телен куллану өлкәсендә зур өзеклекләр яшәп килә. Югары уку йортында, солдат хезмәтендә, дәүләт эшчәнлегендә, рәсми кәгазьләр тутыруда, суд, идарә һәм башка өлкәләрдә татар телен куллану чикле әлегә. 
Мәктәп дәреслекләренә карата да бер-ике фикеремне әйтәсем килә. Беренчедән, аларда тикшерү үрнәкләре, анализ тәртибенә мисаллар бик аз бирелгән. Икенчедән, класстагы балалар барысы да бер төрле дәреслектән генә укыйлар. Ә бит класста төрлечә әзерлектәге балалар (йомшак, уртача, көчле) бар. Дәреслекләр дә шуңа карап төрле вариантларда эшләнсә, бер дә начар булмас иде, минемчә. Яки гамәлдәге дәреслекләрдә күнегү – биремнәр гадидән катлаулыга таба вариантлап бирелсә, укытучыга дәрескә әзерләнүе дә, укучыларның белемнәрен бәяләү дә җиңелрәк булыр иде. Юкса, барыбыз да бер күнегүне үтибез дә, төрле билге алабыз.   өчлегә укучының да дүртле билгеләре аласы килә бит!
Мин дә ун ел буена авылым мәктәбендә (рус мәктәбендә булса да, чөнки Иске Чүриле рус авылы) туган телебезнең бөтен нечкәлекләрен өйрәндем, аның бөек Тукай теле булуына төшендем, матурлыгына Әмирхан ага Еники, Гомәр ага Бәширов, Мөхәммәт ага Мәһдиев, Хәсән ага Туфан һәм башка әдипләребезнең әсәрләрен укып таң калдым. 

Шулай да, туган телгә мәхәббәт хисе гаиләдә салына дип уйлыйм мин. Улын яки кызын татар классында укытырга теләмәгән ата – ана баласында милли үзаң тәрбияли алмый. Бу яктан мин үземне бәхетле саныйм. Икенче буын укытучы гаиләсендә тәрбияләнеп, ясле – бакчага йөргәндә үк шигырь ятлап сөйләргә маһир булып үстем. Башка балаларга бирелгәннәрен дә бик тиз истә калдырып ятлап ала идем. Татар теле, шигърияте белән танышу шуннан башланды. Табиб әнием дә биш яшендә сәхнәдә беренче тапкыр Тукай шигырен сөйләгән. 
Татар теленнән йөз чөерүче кайберәүләр өчен, туган телебез белән горурланырлык мөһим мисаллар китереп китәсем килә. Дөнья телләре арасында татар теленең дәрәҗәсе югары. Туган телне үтермичә, яшәтеп, көч биреп саклый алган Финляндия татарларына ни әйтәсең!? Татар теле Берлинда Азат университетта, Венгриянең Сегед университетында, Финляндиянең Хельсинки университетында, Төркиядә, Американың Аризона университетында, Франциянең башкаласы Парижда Татар мәдәни үзәгендә һәм башка җирләрдә укытыла икән. Татар теле  —  ЮНЕСКО тарафыннан бөтен дөньяда халык аралаша ала дип саналган ундүрт телнең берсе, җир йөзендәге хәзерге утыздан артык төрки телдән мондый югары бәягә, күркәм дәрәҗәгә ия булганнарыннан бердәнбере. Шушы югары дәрәҗә безнең үзебезнең Татарстан өчен үрнәк булса иде... 1000 еллык тарихы булган  Казан ––  туган  тел башкаласы да булса иде, дигән теләктә калам. Амин. Туган телен кадерләгән халык кадерле булыр. 

Туган телем! Син бүген сабый бала кебек. Саклауга, яклауга мохтаҗ. Ләкин сине минем кебек яратучы улларың-кызларың югалтуга юл куймас. Әбрар аганың юлын дәвам итүчеләр булырбыз без!!!
Туган тел ул бездән соң да

Яшәр өчен туган тел

Бүгенгедән киләчәккә

Дәшәр өчен туган тел.
IV. Файдаланылган әдәбият исемлеге.
1. Ә.Кәримуллин. Татарлар: исемебез һәм җисемебез. -Казан: Татар.кит.нәшр., 1991

2. Ә.Кәримуллин. Язмыш, язмыш.../Казан: Тат.кит.нәшр., 1996 ел.

3. Ә.Кәримуллин. Тел – милләтнең сакчысы /Казан: Тат.кит.нәшр., 1997 ел.

4. Ә.Кәримуллин. Безнең кардәшлек. / Казан: Тат.кит.нәшр., 2005 ел
Чыгыш

Саба муниципаль районы һәм мәгариф бүлеге  академик Әбрар ага Кәримуллин истәлегенә багышланган конференция  үткәреп бик дөрес эшли. Беренчедән, Әбрар Кәримуллин үзенең газиз халкын саклап калуга гомерен багышлаган кеше. Икенчедән, Туган телебез — татар теле мәсьәләсе — хәзерге вакытта иң актуаль, иң җитди сәяси-иҗтимагый проблема булып тора. Өченчедән, Әбрар ага Кәримуллинның варислары без — үсеп килүче яшь буын. Милләтне, аның телен саклап калу өчен безнең арадан да, һичшиксез, галимебезнең эшен дәвам итүчеләр чыгарга тиеш. Менә шуңа күрә дә фәнни-эзләнү эшемнең темасын “Дөньяда телемез бар” дип атадым. Ул күбрәк фәлсәфи уйланулар характерында язылган. Төп максатым - Ә.Кәримуллинның тел язмышы, аның үткәне, бүгенгесе, киләчәге хакындагы мәкаләләре белән танышып, аларга бүгенге көн күзлегеннән бәя бирү. 

Беренче бүлектә татар теленең  тарихы хакында берничә фикер әйтелде. Һәм тел өлкәсендә эшләгән галимнәр, язучылар мисал итеп китерелде. Шулар арасыннан Ә.Кәримуллин хезмәтләренә басым ясалды. Чыннан да, татар халкының проблемалары шагыйрь- галимнең йөрәге, вөҗданы, идеалы аша уза! Хәзер бергәләп шуны күзәтик. 
Телебезнең үсеше өчен бик әһәмиятле бер нәрсә, ул — камил графика булдыру. Болгар - татарларда V-IX   гасырларда — руник   әлифба,   IX гасыр — 1929нчы елларда — гарәп әлифбасы, 1927-1939нчы елларда — латинча  «Яңалиф», 1939нчы елдан — кириллица кулланыла. Ә 1989нчы елдан алып, татар язуын латин графикасына күчерү буенча күпкырлы эшләр һәм бәхәсләр бара. Чөнки кириллица — татар теленең фонетик системасына туры килми торган имля дип саныйм мин.  Гомумән, һәр язу алыштыру зур каршылыклар, көрәшләр, бәхәсләр аша барган. Бүгенгесе дә нәкъ шулай. Ә.Кәримуллин да кириллица тарафдары түгел. Әбрар аганың мисалларын дәвам итеп, берничә мисал китереп үтәсем килә. Татар теле дәресләрендә фонетика бүлеген яратып өйрәнәбез. Шулкадәр рәхәт бит: ничек ишетәсең, шулай язасың. Ә шул авазларны белдергән хәрефләрне  саный башласаң, әлбәттә, хәреф җитми. Эх, латин алфавитына гына күчәсе калган икән, дигән фикерләрне күп әйтергә туры килә. Минем уйлавымча,  алфавитыбызга, ул латиницамы, кириллицамы, өч хәреф якын киләчәктә кертелергә тиеш (къ, гъ, w). Я, ю, е хәрефләре дә ачылырга тиеш. Ул вакытта орфографиябездәге күпчелек кимчелекләр юкка чыгачак. Латиницаның тагын бер үзенчәлеген билгели Әбрар ага: хәрефләрне язар өчен анда кул белән күп хәрәкәт ясарга кирәкми. Ә кириллицадагы “ш”, “щ” , “ц”, “я” хәрефләрен яза-яза куллар талып бетә. Һичшиксез, бу фикерләр белән килешми булмый!

Бездәге икетеллелек шартларында хәзерге татар әлифбасының татар теле өчен түгел, ә рус теле өчен яратылганын аермачык күрә ул. Чыннан да без, аеруча рус мәктәбендә укучылар, кириллица белән язылган татарча текстларны укый алмыйча интегәбез. Татар сүзләрен урысчалатып укыйбыз бит. Чөнки татар сүзләре арасында язылышлары белән рус сүзләренә охшаш булганнары күп. 

Дөньядагы иң борынгы, иң камил телләрнең берсе, дөньядагы төп 14 телнең берсе – татар теле! Менә шул тел хәзер бетү, югалу алдында тора икән – монда, һичшиксез, кириллицаның да гаебе бар.

Һәр кеше, һәр халык, гомумән кешелек, ирек һәм бәхет өчен көрәш барышында, үзенә ятыш, уңайлы эш коралларын эзли. Язу да – шундый ук корал. Халык үзенең язуы өчен җаны теләгән форманы сайларга хаклы. Ләкин ул аны үзе сайласын! Менә шушы эшне эшләргә – туган телебезгә лаек, тәңгәл әлифбаны үзебез сайлап алырга безгә дә вакыт җиткәндер инде.
Бүгенге көндә дә бик актуаль булган тагын бер проблемага битараф калып булмый. Бу – урамнарыбызга кушыла торган исемнәр. 
Әбрар ага  Казанда 1493 урам, шәһәргә керә торган 89 бистә булуын ачык​лаган. Шушы 1493 урамның 480 енә язучылар, галимнәр, җә​мәгать эшлеклеләре, сугыш һәм хезмәт батырлары, табиб​лар, педагоглар исемнәре бирелгән. Алар арасында 390 урам урыс һәм фәкать 67 се генә татар эшлеклеләре исе​мен йөртүен дәлилләгән. Һәм урам исемнәренең классификациясен төзегән. Эзләнү эшендә мисаллар китерелде. 
Урам исемнәрен шушылай өстән-өстән генә классифи​кацияләү дә бу эштә бернинди тәртип, система булмавы турында сөйли.
Бүгенге урамнарга да күз салсак, әлеге кимчелекләрнең кайсысы гына бетерелде икән? Алда санап үтелгән урамнар әле дә бар, һәм булачак та. 

Телебезне саклау һәм үстерү өчен рәсми-юридик яктан шактый әһәмиятле эшләр башкарылса да, тормышта ана телен куллану өлкәсендә зур өзеклекләр яшәп килә. Югары уку йортында, солдат хезмәтендә, дәүләт эшчәнлегендә, рәсми кәгазьләр тутыруда, суд, идарә һәм башка өлкәләрдә татар телен куллану чикле әлегә. 
Татар теленнән йөз чөерүче кайберәүләр өчен, туган телебез белән горурланырлык мөһим мисаллар китереп китәсем килә. Дөнья телләре арасында татар теленең дәрәҗәсе югары. Туган телне үтермичә, яшәтеп, көч биреп саклый алган Финляндия татарларына ни әйтәсең!? Татар теле Берлинда Азат университетында, Венгриянең Сегед университетында, Финляндиянең Хельсинки университетында, Төркиядә, Американың Аризона университетында, Франциянең башкаласы Парижда Татар мәдәни үзәгендә һәм башка җирләрдә укытыла икән. Татар теле  —  ЮНЕСКО тарафыннан бөтен дөньяда халык аралаша ала дип саналган ундүрт телнең берсе, җир йөзендәге хәзерге утыздан артык төрки телдән мондый югары бәягә, күркәм дәрәҗәгә ия булганнарыннан бердәнбере. Шушы югары дәрәҗә безнең үзебезнең Татарстан өчен үрнәк булса иде... 1000 еллык тарихы булган  Казан ––  туган  тел башкаласы да булса иде, дигән теләктә калам. Амин. Туган телен кадерләгән халык кадерле булыр. 

Туган телем! Син бүген сабый бала кебек. Саклауга, яклауга мохтаҗ. Ләкин сине минем кебек яратучы улларың-кызларың югалтуга юл куймас. Әбрар аганың юлын дәвам итүчеләр булырбыз без!!!
PAGE  
3

